It-3 Ħadd tal-Għid - Sena A

 “Ġesù rxuxtat juri ruħu fl-Ewkaristija”

TALB TAL-FIDILI
Ċelebrant

Ħuti għeżież, nitolbu biex Kristu jibqa’ magħna fit-triq ta’ ħajjitna, ħalli nagħrfuh fl-Iskrittura u fil-qsim tal-ħobż Ewkaristiku ma’ ħutna.

Intenzjonijiet
1. Għas-saċerdoti li jqassmu l-ikel tal-Kelma u tal-Ewkaristija, biex iħarsu d-dinjità tas-sejħa tagħhom. Nitolbu...

2. Għall-bnedmin li huma bil-ġuħ jew rifuġjati bla dar, biex isibu fl-insara qlub ġenerużi li jaqsmu magħhom il-ħobż materjali. Nitolbu...

3. Għal ommna u oħtna l-art, biex il-Mulej jibgħat temp tajjeb ħalli tagħtina l-għajxien tagħna. Nitolbu...

4. Għalina, biex nikbru fl-għarfien ta’ Kristu li jkellimna u jkun l-ikel tagħna, billi nieħdu sehem bil-fidi fl-Ewkaristija tal-Ħadd. Nitolbu... 

Ċelebrant

O Alla, li f’dan l-ewwel jum tal-ġimgħa li jġedded l-Għid tiġbor lill-Knisja tiegħek pellegrina fid-dinja, agħtina d-don tal-Ispirtu tiegħek, biex fiċ-ċelebrazzjoni tal-misteru Ewkaristiku nagħrfu lil Kristu msallab u rxuxtat, li jiftaħ il-qalb tagħna għall-għarfien tal-Iskrittura, u jurina lilu nnifsu fil-qsim tal-ħobż. Hu li jgħix u jsaltan għal dejjem ta’ dejjem.

